
1 статья. Пыртны «Коми Республикаса Юралысь чинӧ бӧрйысьӧмъяс йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2012, 30 №, 692 ст.) татшӧм вежсьӧмъяс:

1. 5 статьяса 4 юкӧнын мӧд сёрникузясӧ гижны тадзи: “Коми Республикаса Юралысь чинӧ кадысь водз бӧрйысьӧмъяссӧ нуӧдӧны матысса бӧрйысьӧмъяслысь Федеральнӧй Оланпаслӧн 10 статьяса 7 пунктӧн урчитӧм кадколаст тӧд вылын кутӧмӧн кӧч тӧлысьлӧн мӧд вежалунӧ татшӧм кадысь водз уджмогъяс дугӧдӧм бӧрын.”.

2. 6 статья гижны тадзи:
“6 статья. Бӧрйысян участокъяс лӧсьӧдӧм
Гӧлӧсуйтӧм нуӧдӧм да бӧрйысьысьяслысь гӧлӧсъяс арталӧм вылӧ бӧрйысян участокъяс лӧсьӧдӧны Федеральнӧй оланпасӧн урчитӧм пӧрадокын да кадколастъясӧ.”.

3. 13 статьяса 2 юкӧнлӧн 12 пунктын “висьталӧ бӧрйысьысьяслы бӧрйысян участокъяс йылысь, участокса бӧрйысян комиссиялысь, бӧрйысьысьяслӧн недыр кад овлан местаясын гӧлӧсуйтӧм вылӧ жыръяслысь местаяссӧ да номеръяссӧ, меститчанінъяссӧ да телефон номеръяссӧ индӧмӧн” кывъяс вежны “юӧртӧ  бӧрйысьысьяслы бӧрйысьысьяслӧн недыр кад овлан местаясын лӧсьӧдӧм бӧрйысян участокъяс йылысь” кывъясӧн.

4. 14 статьяын:

1) 2 юкӧнса 11 пунктын “вылынджык сулалысь бӧрйысян комиссияясӧ” кывъяс вежны “мутасса бӧрйысян комиссияӧ” кывъясӧн;

2) 3 юкӧн киритны.

5. 18 статьяса 6 юкӧнӧ содтыны татшӧм сёрникузя: “Та дырйи сэк, кор йӧз лыдыс, мый колӧ Коми Республикаса Юралысь чинӧ кандидатӧс вӧзйӧм вылӧ,  кутӧ дробнӧй юкӧн, сійӧс колӧ гӧгрӧстны тыр лыдпасӧдз ичӧтланьыс.”.

6. 19 статьяын:

1) 1 юкӧнын:

а) 4 пунктын “сьӧм серти медводдза отчёт.” кывъяс вежны “сьӧм серти медводдза отчёт;” кывъясӧн;

б) содтыны татшӧм 5-7 пунктъяс:
“5) гижӧмӧн куим кандидатура йылысь татшӧм юӧръяс, кутшӧмъяс  лӧсялӧны Россия Федерацияса Федеральнӧй Собраниелӧн Федерация Сӧветӧ пырысьлысь уджмогъяс сетӧм вылӧ кандидатъяс дорӧ федеральнӧй оланпасӧн урчитӧм корӧмъяслы (водзӧ – Федерация Сӧвет), сэк, кор сылысь петкӧдлӧм кандидатсӧ бӧръясны, на пиысь ӧтилы лоӧ сетӧма Федерация Сӧветӧ пырысьлысь – Коми Республикаса Веськӧдлан котырӧс петкӧдлысьлысь уджмогъяс (водзӧ - Федерация Сӧветӧ пырысьлысь уджмогъяс сетӧм вылӧ кандидатура):

а) ов, ним, вич;

б) чужан кадпас;

в) Россия Федерацияса субъектлӧн, районлӧн, карлӧн, мукӧд олан пунктлӧн ним, кӧні тайӧ мортыслӧн оланін;

г) медшӧр уджалан либӧ служба места, уджалан чин (кор медшӧр уджалан либӧ служба местаыс абу - удж сикас);

6) Федерацияса Сӧветӧ пырысьлы уджмогъяс сетӧм вылӧ наӧн вӧзйӧм быд морт серти гижӧмӧн шыӧдчӧм сы йылысь, мый тайӧ мортыс сӧглас сетны сылӧн кандидатура серти кӧсйысьӧм дугӧдчыны Федерацияса Сӧветӧ пырысьлӧн статуслы лӧсявтӧм уджысь случайяс дырйи, кор босьтӧ  Федерацияса Сӧветӧ пырысьлысь уджмогъяс. Шыӧдчӧмын индыссьӧ тайӧ морт йылысь татшӧм юӧръяс:

а) ов, ним, вич;

б) чужан кадпас да места;

в) оланін инпас, а сідзжӧ вит во чӧжся оланін инпас йылысь юӧръяс, мый лоӧ водзджык шыӧдчӧмлӧн гижан кадпаслы;

г) паспорт серия, номер да сетан кадпас либӧ гражданинлысь паспорт вежысь документ,  паспорт либӧ гражданинлысь паспорт вежысь документ сетысь органлӧн ним либӧ код;

д)  гражданство;

е) медшӧр уджалан либӧ служба места, уджалан чин (кор медшӧр уджалан либӧ служба местаыс абу — удж сикас), а сідзжӧ Коми Республикаса канму чинъясын либӧ канму гражданскӧй службалӧн чинъясын вит во чӧж ӧтув уджалӧм йылысь юӧръяс, мый серти индӧны кандидатӧс Федерация Сӧветӧ пырысьлы уджмогъяс сетӧм вылӧ;

ж) дзескӧдӧмъяс абутӧм йылысь юӧр, мый сьӧктӧдӧ федеральнӧй оланпас серти  Федерация Сӧветӧ пырысьлы уджмогъяс сетӧмсӧ;

7) документ копияяс, кутшӧмъяс эскӧдӧны тайӧ юкӧнлӧн 6 пунктын индӧм юӧръяссӧ.”;

2) содтыны татшӧм 11 юкӧн:
“11. Федерация Сӧветӧ пырысьлы уджмогъяс сетӧм вылӧ ӧти и сійӧ жӧ кандидатурасӧ вермӧ вӧзйыны Коми Республикаса Юралысь чинӧ ӧти кандидат. Кор Федерация Сӧветӧ пырысьлы уджмогъяс сетӧм вылӧ ӧти и сійӧ жӧ кандидатурасӧ вӧлі  вӧзйӧма Коми Республикаса Юралысь чинӧ уна кандидатӧн, сэки сійӧ лыддьыссьӧ вӧзйӧмӧн Коми Республикаса Юралысь чинӧ кандидатӧн, коді вӧзйис сійӧс медводз. Коми Республикаса Юралысь чинӧ кандидат пасйытӧдз вермӧ содтӧд вӧзйыны Федерация Сӧветӧ пырысьлы уджмогъяс сетӧм вылӧ кандидатура, сыӧн вӧзйӧм кандидатураыс кӧ вӧлі водзвыв вӧзйӧма Коми Республикаса Юралысь чинӧ мӧд кандидатӧн.”;

3) содтыны татшӧм 6-8 юкӧнъяс:
“6. Кор Федерация Сӧветӧ пырысьлы уджмогъяс сетӧм вылӧ кандидатура петӧ гӧлӧсуйтан лунӧдз 15 лунысь оз сёрджык, сэки Коми Республикаса Юралысь чинӧ пасйӧм кандидат кык лунся кадколастӧ вермӧ вӧзйыны Федерация Сӧветӧ пырысьлы уджмогъяс сетӧм вылӧ выль кандидатура (выль кандидатураяс) Коми Республикаса бӧрйысян комиссияӧ тайӧ статьялӧн 1 юкӧнса 5-7 пунктъясӧн урчитӧм документъяс сетӧмӧн.

7. Кор эмӧсь быть лоана лоӧмторъяс, кутшӧмъясӧс индӧмаӧсь тайӧ статьяса 8 юкӧнын, сэки Коми Республикаса Юралысь чинӧ пасйӧм кандидат гӧлӧсуйтан (сы лыдын выль пӧв гӧлӧсуйтан) лунӧдз ӧти лунысь оз сёрджык вермӧ сетны Коми Республикаса бӧрйысян комиссияӧ Федерация Сӧветӧ пырысьлы уджмогъяс сетӧм вылӧ кандидатура чӧвтӧм йылысь гижӧмӧн шыӧдчӧм, кодӧс вӧзйисны Коми Республикаса бӧрйысян комиссияӧ.

8. Федеральнӧй оланпас серти лоӧмторъяс улын, мый вӧсна Коми Республикаса Юралысь чинӧ кандидатлы лоӧ вештыны сыӧн вӧзйӧм Федерация Сӧветӧ пырысьлы уджмогъяс сетӧм вылӧ кандидатурасӧ, гӧгӧрвосьӧ мортлӧн кувсьӧм, кодӧс вӧзйисны кандидатура вылӧ, ёрдӧн тайӧ мортсӧ уджалӧмын  дзескӧдӧм, Федерация Сӧветӧ пырысьлы уджмогъяс сетӧм вылӧ кандидатъяс серти федеральнӧй оланпасӧн урчитӧм дзескӧдӧмъяскӧд йитчӧм лоӧмторъяс артмӧм.”.

7. 20 статьяын:

1) 1 юкӧнса медводдза сёрникузяӧ содтыны “, а сідзжӧ Федеральнӧй оланпас, тайӧ Оланпас серти кутчысьӧны Федерация Сӧветӧ пырысьлы уджмогъяс сетӧм вылӧ кандидатураяс йылысь юӧръяс вӧзъян корӧмъясӧ”;

2) 2 юкӧнса медводдза абзацын медводдза сёрникузяӧ “Коми Республикаса Юралысь чинӧ кандидатъяс йылысь” кывъяс бӧрын содтыны “, а сідзжӧ Федерация Сӧветӧ пырысьлы уджмогъяс сетӧм вылӧ кандидатураяс йылысь юӧръяслысь” кывъяс.

8. 38 статьяса 4 юкӧнын “Бӧрйысьӧмводзвывса ситуация нуӧдӧм вылӧ тайӧ статьяса 1 юкӧнын индӧм эфирнӧй кадысь джынсӧ, а кор нуӧдӧны выль пӧв гӧлӧсуйтӧм, - нёльысь куим юкӧнсӧ” кывъяс вежны “Бӧрйысьӧмводзвывса агитация нуӧдӧм вылӧ, сы лыдын выль пӧв гӧлӧсуйтӧм, тайӧ статьяса 1 юкӧнын индӧм эфирнӧй ӧтувъя кадысь,” кывъясӧн.

9. 46 статьяса 9 юкӧнлӧн медводдза абзацӧ содтыны татшӧм сёрникузя: “Сэки отчётӧ пыртӧны юӧръяс кадпас серти, мый лӧсялӧ 5 лунысь оз водзджык Коми Республикаса бӧрйысян комиссияӧ тайӧ отчётсӧ сетан кадпаслы.”.

10. 48 статьяса 6 юкӧнын:

1) 5 пунктын “кандидатӧс ёрдӧн мыждӧм йылысь юӧръяс.” кывъяс вежны “кандидатӧс ёрдӧн мыждӧм йылысь юӧръяс;” кывъясӧн;

2) содтыны татшӧм 6 пункт:

“6) тайӧ Оланпаслӧн 19 статьяса 1 юкӧнлӧн 5 пунктса “а” - “г” пунктувъясӧн артыштӧм Коми Республикаса Юралысь чинӧ кандидатъясӧн вӧзйӧм Федерация Сӧветӧ пырысьлы уджмогъяс сетӧм вылӧ кандидатураяс йылысь юӧръяс. Юӧра материалъяссӧ, кытчӧ пырӧны индӧм юӧръясыс, сідзжӧ вермӧны вӧзйыны мутасса комиссияӧн быд бӧрйысьысьлы  веськыда.”.

11. 50 статьяса 8 юкӧнын “мӧгмӧдӧ  Коми Республикаса олӧмӧ пӧртысь власьт орган, кодӧс уполномочитӧма” кывъяс вежны “Коми Республикаса канму учреждение, кодӧс индӧма” кывъясӧн.

12. 51 статьяса 3 юкӧнлӧн мӧд абзацын мӧд сёрникузясӧ гижны тадзи: “Сэтшӧм случайяс дырйи, кутшӧмӧс индӧма Коми Республикаын бӧрйысьӧмъяс да референдумъяс йылысь» Коми Республикаса Оланпаслӧн 28 статьяса 1 юкӧнлӧн мӧд абзацын, бӧрйысян комиссиялы колӧ юӧртны бӧрйысьысьяслы гӧлӧсуйтан лун, кад да места йылысь гӧлӧсуйтан лунӧдз 1 лунысь оз сёрджык кӧть кутшӧм ногӧн.”.

13. 54 статьяса 7 юкӧнӧ содтыны татшӧм выль нёльӧд сёрникузя: “Мутас бӧрйысян комиссияӧ вына гӧлӧсӧн инӧда пырысьяслы, кодъяс гӧлӧсуйтӧны гӧлӧсуйтан жырйысь бокын, колӧ аскӧдыс видзны тайӧ Оланпаслӧн 19 статьяса 1 юкӧнлӧн 5 пунктса “а” - “г” пунктувъясӧн артыштӧм юӧра материалъяссӧ.”.

14. 59 статьяса 9 юкӧнын “кодъяс гижисны сёрнигижӧд,” кывъяс киритны.

15. 63 статьяса 4 юкӧн гижны тадзи:

“4. Коми Республикаса Юралысь, кодӧс бӧрйӧма Коми Республикаса Оланподув да тайӧ Оланпас серти, босьтчӧ чинӧ кадколаст кольӧм бӧрын, кутшӧм вылӧ вӧлі бӧрйӧма Коми Республикаса Юралысьӧс Коми Республикаса Юралысь чинӧ воддза бӧрйысьӧмъясын, но оз сёрджык Коми Республикаса бӧрйысян комиссияӧн Коми Республикаса Юралысь чинӧ бӧръян бӧртасъяс официальнӧя йӧзӧдан лунсянь комын лун бӧрын.

Кор нуӧдӧма кадысь водз бӧрйысьӧмъяс,  а сідзжӧ сэтшӧм случай дырйи, кор кадколастлӧн колян лунӧ, кутшӧм вылӧ вӧлі бӧрйӧма Коми Республикаса Юралысьӧс Коми Республикаса Юралысь чинӧ воддза бӧрйысьӧмъясын, индӧма Коми Республикаса Юралысь чинӧ выль пӧв бӧрйысьӧмъяс, сэки Коми Республикаса Юралысь, кодӧс бӧрйӧма Коми Республикаса Оланподув да тайӧ Оланпас серти, босьтчӧ чинӧ Коми Республикаса бӧрйысян комиссияӧн Коми Республикаса Юралысь чинӧ бӧръян бӧртасъяс официальнӧя йӧзӧдан лунсянь комынӧд лунысь оз сёрджык.”.

16. 68 статьяса 3 юкӧн “заводитӧ уджавны чинын” кывъяс бӧрын содтыны “оз сёрджык” кывъясӧн.
2 статья. Тайӧ Оланпасыс вынсялӧ дас лун мысти сійӧс официальнӧя йӧзӧдӧм бӧрын.
Коми Республикаса Юралысь   

